
 

 

MINNISBLAÐ  

TIL: UMHVERFIS- OG FRAMKVÆMDARÁÐ 

FRÁ: BJÖRN PÉTURSSON, BÆJARMINJAVÖRÐUR 

MÁLEFNI: REYKDALSSTÍFLA, UMHVERFI - 2512663 

DAGUR: 14. 10. 2026 

CC:  

Á fundi umhverfis- og framkvæmdaráðs Hafnarfjarðar þann 30. september 2026 var málinu 
„2512663 – Reykdalsstífla, umhverfi“ vísað til umsagnar bæjarminjavarðar. Eins og ég kom inná í 
umsögn minni um sama mál dagsettri 23. janúar síðastliðin er Reykdalsstífla ein af merkilegri 
menningarminjum í landi Hafnarfjarðar og ber að halda sögu hennar á lofti og vekja athygli á henni 
með öllum ráðum.  

Af þeim hugmyndum sem fram koma í kynningu um öryggi og aðgengi að svæðinu hugnast 
mér best hugmynd 3 um hraunhleðslu við stífluna. Ef vandað verður til verka er sú tillaga líkleg til að 
falla að staðaranda og sögulegu samhengi svæðisins. Hugmyndin vísar með skýrum hætti til 
stíflumannvirkisins sjálfs og þeirra efnislegu einkenna sem móta umhverfið. Heppilegast væri að fara 
þá leið sem í kynningunni er nefnd „Hraunhleðsla – Hugmynd B, gróður og girðingar“, þar sem 
öryggislausnir byggja á samspili hleðslu, gróðurs og afmarkaðra girðinga. Slík nálgun getur dregið úr 
sjónrænum áhrifum umfangsmikilla girðinga og um leið styrkt náttúrulegan og menningarlegan 
karakter svæðisins. Ég tel hins vegar ekki nauðsynlegt að girða meðfram öllu lóninu. Að mínu mati 
ætti að vera nægilegt að girðing nái um helming leiðarinnar og ljúki um það bil til móts við þar sem 
Bárukinn kemur niður að Lækjarkinn.  

Jafnframt fagna ég þeim hugmyndum sem kynntar eru um upplifunarlýsingu. Vel útfærð 
lýsing getur aukið öryggi, bætt aðgengi og dregið fram þá menningar- og náttúruarfleifð sem svæðið 
býr yfir. Að mínu mati er sérstaklega æskilegt að lýsa upp bæði styttuna af Jóhannesi Reykdal og 
Reykdalsstífluna sjálfa. Með því yrði betur vakin athygli á sögulegu mikilvægi staðarins og styrkt 
tenging gesta við sögu rafvæðingar og atvinnuþróunar í Hafnarfirði. Einnig myndi slík lýsing auka 
sýnileika og öryggi á svæðinu eftir að rökkva tekur. 

